
umumiylik va bu fanlarning har biriga tegishli bo’lgan ma’lumotlar haqida

kengroq tushunib olishga erishiladi

Annotatsiya: Ushbu maqolada raqamli muhit va zamonaviy axborot texnologiyalarining

muhandis talabalarining mustaqil ijodiy faoliyatini rivojlantirishdagi o‘rni tahlil qilinadi.

Raqamli ta’lim resurslari, virtual muhitlar va interaktiv platformalar orqali talabalarda ijodiy

fikrlash, muammoli vaziyatlarni hal etish hamda innovatsion yondashuvlarni shakllantirish

masalalari yoritiladi.

Kalit so‘zlar: raqamli muhit, mustaqil ta’lim, ijodiy faoliyat, muhandis talaba,

innovatsion texnologiyalar.

Kirish: Hozirgi kunda ilmiy texnik taraqqiyotning innovatsion rivojlanishi,

bilimlarning tezlik bilan yangilanishi bo‘lajak muhandislarning zamonaviy sharoitlarda tez

moslashishi hamda o‘quv-bilish motivlarini egallashlariga intilishini talab etadi. Bu esa

talabalarning mustaqil izlanishga, kasbiy muammolarni mustaqil yechish, unga ijodiy

yondashishga va web dasturlarni o‘rgatish zaruriyatini tug‘diragi. Shuning uchun ham, bugungi

kunda ijodkor, izlanuvchan fikrlovchi muhandislarni tayyorlash jarayoni uzluksiz ta’lim

tizimining eng asosiy muammo va vazifalaridan bo‘lib, bunda talabalarning mustaqil ijodiy

faoliyatini rivojlantirish muhim ilmiy-amaliy ahamiyat kasb etishini rivojlanayotgan

sharoitimiz taqozo etmoqda.

Bugungi globallashuv va raqamlashtirish sharoitida muhandislik ta’limi

oldiga talabalarning nafaqat nazariy bilimlarini oshirish, balki ularning mustaqil va

ijodiy faoliyatini rivojlantirish vazifasi qo‘yilmoqda. An’anaviy o‘qitish usullari bu

talablarni to‘liq qondira olmaydi. Shu sababli ta’lim jarayoniga raqamli muhit va

zamonaviy muhandislik dasturlarini joriy etish dolzarb ahamiyat kasb etmoqda.

Ta’lim jarayoniga axborot-kommunikatsion texnologiyalarini joriy etish

yuzasidan dastlabki tadqiqotlarni olib borgan xorijiy olimlardan biri Ye.I.Mashbits

bo‘lib, uning fikricha “Ta’limni kompyuterlashtirishni to‘xtatib bo‘lmaydi,

ta’limda kompyuterni qo‘llash bu orqaga qaytmaydigan jarayondir. Bu o‘z-o‘zidan

amalga oshmaydi, uning faoliyati ta’lim tizimi bilan bog‘liq bo‘lgan olimlar,

talabalar, zamonaviy hisoblash texnikasi va dasturiy ta’minotni yaratuvchi

kishilarga bog‘liqdir”.

Raqamli muhit deganda kompyuter texnologiyalari, maxsus dasturiy

ta’minot, virtual laboratoriyalar va onlayn ta’lim platformalari tushuniladi.

Talabalarning zamonaviy bilimlarni egallashi, axborot-kommunikatsion

texnologoliyalardan, elektron dasturlardan foydalana olish ko‘nikma va

malakalariga ega bo‘lishi, ularning kelajakda o‘z yo‘lini to‘g‘ri tanlay olishga

e’tibor qaratishda mustaqil izlanishlar asosida bilimni oshirish mustaqil ijodiy

qobiliyatini rivojlantirish uchun ta’limni raqamlashtirish samarali natija beradi.

Raqamli muhit mustaqil ta’limni samarali tashkil etishga xizmat qiladi.

Talabalar darsdan tashqari vaqtda ham muhandislik masalalari ustida ishlashi,

virtual tajribalar o‘tkazishi va o‘z bilimini mustahkamlashi mumkin. Talabalar

nazariy bilimlarni amaliy masalalar bilan bog‘lab, mustaqil ishlashga o‘rganadilar

Bu esa ularning o‘qishga bo‘lgan qiziqishini oshiradi va ta’lim jarayonini

individuallashtiradi.

Raqamli muhitda muhandislik fanlarni o‘qitish jarayonida talabalarning

mustaqil ijodiy faoliyatini rivojlantirishga ijobiy ta’sir ko‘rsatadigan didaktik –

pedagogik imkoniyatlari tamoyillari aniqlandi.

individual va tabaqalashgan yondashuv tamoyili;

mustaqil izlanish tamoyili;

tadqiqotchilik tamoyili.

Individuallik har bir talabaning qobiliyatini ochib beradi va turli

darajadagi bilimlar uchun topshiriqlarni moslashtiradi, tabaqalashgan yondashuv

talabaning o‘zlashtirish darajasi va fikrlash qobiliyatini hisobga olgan holda

tashkil etiladigan tamoyil, mustaqil izlanish tamoyilida talaba, o‘qituvchi va

o‘quv jarayonida raqamli didaktik ta’minotning o‘zaro ta’sirini anglatadi,

tadqiqotchilik tamoyili yangi imkoniyatlarni o‘rganishni o‘z ichiga oladi, bu

talabalarda raqamli ta’lim muhitida yanada moslashuvchan bo‘lishiga imkon

beradi.

Raqamli o‘quv muhitini joriy etishning didaktik talablari zamonaviy

kasbiy bilimlarga asoslangan innovatsion uslubiy yondashuvlardan foydalanishni

va quyidagi yondashuvlarning ustuvorligini o‘z ichiga oladi:

Tizimli-strukturaviy yondashuv – asosida fizika fanining predmeti

bo‘yicha bilimlarning umumiy o‘zlashtirilishi tahlil qilinadi. Mustaqil ijodiy

faoliyatni tashkil etish orqali fanning muammoli jihatlarini tahlil etib izlanishga

yo‘llaydigan va nazariyalar tuzilishiga muvofiq tasniflash bilan bog‘liq

yondashuv.

O‘zaro muloqotli yondashuv – bu o‘qituvchi va talabaning o‘zaro

munosabatini ifodalab, unda talabaning shaxsiy fazilatlari xarakteri hisobga

olinadi va uning tajribasi tahlil qilinadi, o‘qituvchi va talaba o‘rtasida ishonchli va

samarali munosabatlar yaratiladi. O‘zlashtirilgan bilimlarni amaliyotga bog‘lash

izlanuvchanlik qobiliyatlarini rivojlantirishga qaratilgan, Olgan bilimlarini

notanish vaziyatlarda ham qo‘llay olish talaba yangi ijodiy fikrlashlarni o‘z ichiga

oladi, ularni hal qilish jarayonida talaba nafaqat nazariy bilimlarni, balki hayotda

amaliy muammolarni hal qilishga ham tatbiq eta oladi.

Raqamli muhitda muhandislik masalalarini ishlash talabalar mustaqil ijodiy

faoliyatini rivojlantirishda muhim omil hisoblanadi. Ushbu yondashuv:

- talabalarning ijodiy va tanqidiy fikrlashini rivojlantiradi;

- mustaqil ta’lim ko‘nikmalarini shakllantiradi;

- muhandislik ta’limining samaradorligini oshiradi.

Talabalar mustaqil ijodiy faoliyatini rivojlantira olsa quyidagi natijalar

qo‘lga kiritiladi: bo‘lajak mutaxassislar kelgusi hayoti davomida shaxsiy iqtisodiy

va kasbiy munosabatlarga kirishib jamiyatda o‘z o‘rnini egallash; jarayonlarda

duch keladigan muammolarning yechimlarini hal etish; o‘z sohasi kasbi bo‘yicha

raqobatbardosh bo‘lish va innovatsion g‘oyalar yaratish yo‘lidan boorish; ya’ni

talaba tayanch kompetensiyalarga ega bo‘ladi, shuning bilan birgalikda ularda

kommunikativ axborot bilan ishlay olish; shaxs sifatida o‘zini-o‘zi rivojlantirish,

fan – texnika yangiliklaridan habardor bo‘lish kompetensiyalari tarkib topadi.

Xulosa: Ta’lim jarayonida o‘qitish maqsadiga erishish uchun ta’limni

zamonaviy yondashuvlar asosida tashkil etish, talabalarning mustaqil ijodiy

faoliyatini raqamli texnologiyalar, elektron dasturlar vositalar orqali rivojlantirish

maqsadga muvofiq.

Shu sababli oliy ta’lim muassasalarida muhandislik fanlarini o‘qitishda raqamli

muhitdan keng foydalanish tavsiya etiladi.

Kirish. Ushbu mavzuda quyidagi muammolar va ularning hal etish metodikasi va

amaliyotga joriy etish va uning samaradorligi to‘la yoritib berilgan. Bugungi kunda oliy ta’lim

muassasalarida fanlarni o‘qitish sifatini oshirish, ta’lim jarayoniga zamonaviy o‘qitish

metodikasini joriy etish, iqtidorli talabalarni ko‘paytirish, xalqaro miqyosda talabalarning o‘z

o‘rniga ega bo‘lishi uchun maktab davridayoq o‘qitish jarayonida axborot texnologiyalaridan

keng foydalanishni talab etadi. Shu bois ushbu maqolada talabalarni o‘quv va hayotiy faoliyatida

axborotlardan foydalanish hamda axborotlar bilan ishlash kompetensiyasini shakllantirishdan

iborat. Axborotlashgan jamiyatda olgan bilimlarini hayotiy faoliyatlari davomida qo‘llay olish

darajasi jamiyat rivojini belgilaydi.

Axborot maydoni fan va ijtimoiy hayot taraqqiyotining muhim omiliga

aylandi. Ijtimoiy taraqqiyot barcha sohalar rivojlanishida aks etib boradi. Xususan,

ta’lim sohasi ham ijtimoiy hayotning bir qismi sifatida doimiy ravishda ijtimoiy

hayot yutuqlarini o‘zida aks ettiradi. Ta’limning zamon talablari asosida rivojlanib

borishi fundamental o‘zgarishlar, yangicha yondashuvlarni taqozo etadi. Shuning

uchun axborotlardan samarali foydalanishning yo‘llari va imkoniyatlarini topish

ta’limning muhim vazifalaridan biri hisoblanib, ta’lim oluvchilarga axborotlarni

